
“AKIDAH DIPERKASA, SYARIAH DILAKSANA”.1

Muslimin yang dirahmati Allah sekalian,

Saya mengingatkan diri saya dan hadirin sekalian agar bertakwa kepada Allah
dengan melaksanakan segala titah perintah-Nya dan menjauhi segala larangan-Nya.
Mudah-mudahan dengan itu kita tergolong dalam kalangan orang-orang yang
berjaya di dunia dan akhirat.

Pada detik-detik yang barakah ini marilah sama-sama kita tumpukan sepenuh
perhatian kepada khutbah hari ini yang bertajuk “AKIDAH DIPERKASA SYARIAH
DILAKSANA.

Hadirin sidang Jumaat yang dirahmati Allah,

Dalam al-Quran, Allah berfirman melalui firman-Nya dalam surah al-Nahl ayat
36:

‘Dan sesungguhnya Kami telah mengutus dalam kalangan tiap-tiap umat
seorang Rasul (dengan memerintahkannya menyeru mereka): Hendaklah kamu
menyembah Allah dan jauhilah taghut. Maka di antara mereka (yang menerima
seruan Rasul itu), ada yang diberi hidayat petunjuk oleh Allah dan ada pula yang| 8
berhak ditimpa kesesatan. Oleh itu mengembaralah kamu di bumi, kemudian lihatlah
bagaimana buruknya kesudahan umat-umat yang mendustakan Rasul-rasulnya.”

Ayat ini menjelaskan kepada kita bahawa Allah telah mengutuskan para Rasul
bagi setiap umat manusia sepanjang zaman sejak Nabi Adam Alaihi Salam hinggalah
umat yang terakhir, umat Nabi Muhammad SAW. Tugas mereka adalah untuk
menyampai dan menunjuk jalan cara beragama yang benar dan lurus. Orang-orang
yang patuh dan setia mengikut mereka disebut sebagai orang Islam yang beriman| 9
kepada Allah SWT, sebaliknya orang yang ingkar dan tidak mahu menerima ajaran
yang dibawa oleh para Rasul mereka adalah orang yang kufur.

Hadirin sidang Jumaat yang dirahmati Allah

Perjalanan dakwah penyampaian risalah para Rasul sebagaimana yang
diperintahkan oleh Allah kepada seluruh umat manusia adalah umpama suatu
perbarisan yang panjang, ia dikawal selia oleh para Nabi dan Rasul. Perbarisan
tersebut diketuai oleh nabi Muhammad SAW, ketua kepada sekalian Nabi dan Rasul, 10
baginda menjulang kalimah tauhid

Kalimah tauhid inilah yang menjadi intipati ajaran yang didakwahkan oleh para
Nabi dan Rasul bermula Nabi Adam Alaihi Salam lagi. la merupakan satu

pengisytiharan tauhid yang tercerna dan mengalir dalam tubuh umat yang beriman

kepada Allah SWT. Inilah suatu pegangan yang mantap dan akidah yang utuh. 11
Bahkan mengakar dan menerjah ke dalam sanubari lantaran kukuh dan teguhnya
iman mereka.
Hal ini digambarkan oleh Allah SWT melalui firman-Nya dalam surah lbrahim
ayat 24:
12

“Tidakkah engkau melihat (wahai Muhammad) bagaimana Allah
mengemukakan satu perbandingan, iaitu: kalimah yang baik adalah sebagai
sebatang pohon yang baik, yang pangkalnya (akar tunjangnya) tetap teguh dan
cabang pucuknya menjulang ke langit.”

13

Hadirin sidang Jumaat yang dirahmati Allah,

Jika kita renung sejenak ke dalam diri sambil bermuhasabah, apakah kita turut serta
dan berada di tengah-tengah perbarisan tersebut seiring dengan para anbia? Lalu
kita akan berjaya sampai ke matlamat yang ditentukan Allah iaitu untuk memperoleh
keredaan dan syurganya. Atau sebaliknya kita memilih jalan lain yang penuh pesona
dan keseronokan tetapi hujungnya adalah kesesatan dan kemurkaan Allah. Wal ‘iya
zubillah.

14

Sebenarnya kita boleh memastikan bahawa kita berada dipihak mana apabila
kita merujuk kepada Al-Quran dan Al Sunnah. Ketetapan ini telah dinyatakan oleh
Nabi kita Muhammad SAW dalam hadis baginda yang diriwayatkan oleh Abu
Hurairah Radhiallahu Anhu beliau berkata bahawa Rasulullah SAW bersabda:

“Sesungguhnya aku telah meninggalkan kepada kamu dua perkara yang kamu
tidak akan sesat selama kamu berpegang kepada keduanya, kitab Allah dan
sunnahku.”

(Riwayat al Hakim).

Bagi memahami kedua-dua sumber yang telah ditetapkan itu, mestilah
mempelajarinya sedaya mungkin agar kefahaman kita bertepatan dengan ajaran
yang sebenar melalui guru-guru yang bertauliah dan mempunyai kepakaran dalam
bidang agama. Pengajian-pengajian di masjid dan surau padat dengan program-
program pengajian yang menjelas dan mengajarkan ilmu yang sebenar. Oleh itu,
adakah kita terpanggil untuk menyertainya?

Hadirin sidang Jumaat yang dirahmati Allah,

17

Sesungguhnya kekuatan akidah yang kita anuti masih belum sempurna selagi kita
tidak mengamalkan segala perintah yang dipertanggungjawabkan kepada Kkita.
Demikian kehendak Allah dimana orang yang mengaku beriman mestilah
membuktikan keimanan mereka dengan amal soleh.

18

Ini dijelaskan oleh Allah melalui firmannya dalam surah al-Asr ayat 1 hingga 3:

‘Demi Masa! Sesungguhnya manusia itu dalam kerugian, kecuali orang-orang
yang beriman dan beramal soleh, dan mereka pula berpesan-pesan dengan
kebenaran serta berpesan-pesan dengan sabar.”

20

Dalam ayat yang lain Allah telah menegaskan bahawa orang yang mengaku
beriman tidak ada pilihan lain kecuali tunduk dan patuh melaksanakan apa-apa yang
diperintahkan oleh Allah SWT, firman Allah dalam surah al-Nisa’ ayat 65:

‘Maka demi Tuhanmu (wahai Muhammad)! Mereka tidak disifatkan beriman
sehingga mereka menjadikan engkau hakim dalam mana-mana perselisihan yang
timbul di antara mereka, kemudian mereka pula tidak merasa di hati mereka sesuatu
keberatan dari apa yang telah engkau hukumkan, dan mereka menerima keputusan
itu dengan sepenuhnya’.

Hadirin sidang Jumaat yang dirahmati Allah,

Menelusuri khutbah pada hari ini, marilah kita ambil pengajaran dan
penghayatan daripada perkara-perkara berikut untuk dijadikan panduan dalam hidup
kita:

1. Umat Islam wajib meyakini bahawa akidah yang kita anuti ini adalah
akidah yang benar kerana ianya seiring dengan apa yang telah dibawa
oleh Nabi-nabi terdahulu.

2. Umat Islam wajib mempelajari dan mengamalkan perkara-perkara yang
berkaitan dengan agama Islam agar sentiasa berada dijalan yang lurus
dan diredai Allah SWT.

3. Setiap individu yang telah ditauliahkan untuk menguruskan masjid
mestilah menjalankan amanah tersebut dengan memastikan pengajian-
pengajian yang disampaikan adalah daripada guru-guru yang mahir
dalam ilmu-ilmu agama dan bertauliah

‘Dan bahawa sesungguhnya inilah jalan-Ku (agama Islam) yang betul lurus,
maka hendaklah kamu menurutnya dan janganlah kamu menurut jalan-jalan (yang
lain dari Islam), kerana jalan-jalan (yang lain itu) mencerai-beraikan kamu dari jalan
Allah, dengan yang demikian itulah Allah perintahkan kamu, supaya kamu
bertakwa.”

(al-An’am : 153).

Ya Allah, Engkaulah Tuhan yang Maha Berkuasa, kami bersyukur kehadrat-
Mu yang telah mengurniakan rahmat dan keberkatan kepada negeri ini yang
terus sejahtera dan maju, serta rakyatnya bersatu padu, dibawah naungan dan
pimpinan raja kami sebagai Ketua Agama Islam di negeri ini.

Justeru kami pohon kehadrat-Mu ya Allah, tetapkanlah iman dan pegangan kami
kepada Ahli Sunnah Wal-Jamaah, peliharalah kami daripada ajaran yang terkeluar
daripada Islam seperti Ahmadiah atau Qadyani dan ajaran-ajaran yang difatwakan
sesat seperti Syiah dan Ajaran Kumpulan Al-Argam.

13

Ya Allah, Ya Rahman, Ya Rahim, satukanlah hati-hati kami, kurniakanlah kami
rezeki yang luas lagi barakah, kayakanlah kami dengan ilmu yang bermanfaat dan
lindungilah kami daripada bala bencana.

14

Ya Allah, kurniakanlah petunjuk kepada kami untuk mendirikan solat fardu
lima waktu secara berjemaah, menunaikan zakat melalui Lembaga Zakat Selangor,
mewakaf dan menginfakkan harta melalui Perbadanan Wakaf Selangor dan Tabung
Amanah Pembangunan Islam Selangor.

